
Sivagitimala or Sivashtapadi

ஶிவகீ³திமாலா அத²வா ஶிவாஷ்டபதீ³

ஶ்ரீசந்த்³ரஶேக²ரேந்த்³ரஸரஸ்வதீவிரசிதா
Sivagitimala (Sivashtapadi)

by Jagadguru Sri Chandrasekharendra Saraswati

(62nd Sankaracharya of Kanchi Kamakoti Peetham)

॥ ப்ரத²ம:ஸர்க:³ ॥
த்⁴யாநஶ்லோகா: -
ஸகலவிக்⁴நநிவர்தக ஶங்கரப்ரியஸுத ப்ரணதார்திஹர ப்ரபோ⁴ ॥
மம ஹ்ரு’த³ம்பு³ஜமத்⁴யலஸந்மணீரசிதமண்ட³பவாஸரதோ ப⁴வ ॥ 1॥
விதி⁴வத³நஸரோஜாவாஸமாத்⁴வீகதா⁴ரா

விவித⁴நிக³மவ்ரு’ந்த³ஸ்தூயமாநாபதா³நா ।
ஸமஸமயவிராஜச்சந்த்³ரகோடிப்ரகாஶா

மம வத³நஸரோஜே ஶாரதா³ஸந்நித⁴த்தாம் ॥ 2॥
யத³நுப⁴வஸுதோ⁴ர்மீமாது⁴ரீபாரவஶ்யம்

விஶத³யதி முநீநாத்மநஸ்தாண்ட³வேந ।
கநகஸத³ஸி ரம்யே ஸாக்ஷிணீவீக்ஷ்யமாண:

ப்ரதி³ஶது ஸ ஸுக²ம் மே ஸோமரேகா²வதம்ஸ: ॥ 3॥
ஶர்வாணி பர்வதகுமாரி ஶரண்யபாதே³
நிர்வாபயாஸ்மத³க⁴ஸந்ததிமந்தராயம் ।

இச்சா²மி பங்கு³ரிவ கா³ங்க³ஜலாவகா³ஹ-

மிச்சா²மிமாம் கலயிதும் ஶிவகீ³திமாலாம் ॥ 4॥
ஶிவசரணஸரோஜத்⁴யாநயோகா³ம்ரு’தாப்³தௌ⁴

ஜலவிஹரணவாஞ்சா²ஸங்க³தம் யஸ்ய சேத: ।
நிகி²லது³ரிதமப⁴ங்க³வ்யாப்ரு’தம் வா மநோஜ்ஞம்

பரஶிவசரிதாக்²யம் கா³நமாகர்ணநீயம் ॥ 5॥
॥ ப்ரத²மாஷ்டபதீ³ ॥

மாலவீராகே³ண ஆதி³தாலேந கீ³யதே
(ப்ரலயபயோதி⁴ஜலே இதிவத்)

கநகஸபா⁴ஸத³நே வத³நே த³ரஹாஸம்
நடஸி விதா⁴ய ஸுதா⁴கரபா⁴ஸம்
ஶங்கர த்⁴ரு’ததாபஸரூப ஜய ப⁴வதாபஹர ॥ 1॥
ஜலதி⁴மத²நஸமயே க³ரலாநலஶைலம்
வஹஸி க³லஸ்த²முதி³த்வரகீலம்
ஶங்கர த்⁴ரு’தநீலக³லாக்²ய ஜய ப⁴வதாபஹர ॥ 2॥
விது⁴ரவிரத²சரணே நிவஸந்நவநிரதே²
புரமிஷுணா ஹ்ரு’தவாநிதயோதே⁴
ஶங்கர வர வீரமஹேஶ ஜய ப⁴வதாபஹர ॥ 3॥
குஸுமஶராஸகரம் புரதோ விசரந்தம்
கி³ரிஶ நிஹிம்ஸிதவாநசிரம் தம்
ஶங்கர மத³நாரிபதா³க்²ய ஜய ப⁴வதாபஹர ॥ 4॥
வடதருதலமஹிதே நிவஸந்மணிபீடே²

தி³ஶஸி பராத்மகலாமதிகா³டே⁴
ஶங்கர த்⁴ரு’தமௌந க³பீ⁴ர ஜய ப⁴வதாபஹர ॥ 5॥
ஜலநிதி⁴ஸேதுதடே ஜநபாவநயோகே³
ரகு⁴குலதிலகயஶ: ப்ரவிபா⁴கே³
ஶங்கர ரகு⁴ராமமஹேஶ ஜய ப⁴வதாபஹர ॥ 6॥
தநு ப்⁴ரு’த³வநக்ரு’தே வரகாஶீநக³ரே
தாரகமுபதி³ஶஸி ஸ்த²லஸாரே
ஶங்கர ஶிவ விஶ்வமஹேஶ ஜய ப⁴வதாபஹர ॥ 7॥
நிக³மரஸாலதலே நிரவதி⁴போ³த⁴க⁴ந
ஶ்ரீகாமக்ஷிகுசகலஶாங்கந
ஶங்கர ஸஹகாரமஹேஶ ஜய ப⁴வதாபஹர ॥ 8॥

கச்ச²பதநுஹரிணா நிஸ்துலப⁴க்தியுஜா
ஸந்ததபூஜிதசரணஸரோஜ
ஶங்கர ஶிவ கச்ச²ப லிங்க³ ஜய ப⁴வதாபஹர ॥ 9॥
ஶங்கரவரகு³ருணா பரிபூஜிதபாத³
காஞ்சிபுரே விவ்ரு’தாகி²லவேத³
ஶங்கர விது⁴மௌலிமஹேஶ ஜய ப⁴வதாபஹர ॥ 10॥
ஶ்ரீவிது⁴மௌலியதேரித³முதி³தமுதா³ரம்
ஶ‍்ரு’ணு கருணாப⁴ரணாகி²லஸாரம்
ஶங்கராருணஶைலமஹேஶ ஜய ப⁴வதாபஹர ॥ 11॥
ஶ்லோக:
கநகஸபா⁴நடாய ஹரிநீலக³ளாய நம-
ஸ்த்ரிபுரஹராய மாரரிபவே முநிமோஹபி⁴தே³ ।

ரகு⁴க்ரு’தஸேதவே விமலகாஶிஜுஷே ப⁴வதே
நிக³மரஸால கூர்மஹரிபூஜித சந்த்³ரத⁴ர ॥ 6॥

பாபம் வாரயதே பரம் க⁴டயதே காலம் பராகுர்வதே
மோஹம் தூ³ரயதே மத³ம் ஶமயதே மத்தாஸுராந் ஹிம்ஸதே ।

மாரம் மாரயதே மஹாமுநிக³ணாநாநந்தி³ந:குர்வதே
பார்வத்யா ஸஹிதாய ஸர்வநித⁴யே ஶர்வாய துப்⁴யம் நம: ॥ 7॥
॥ த்³விதீயாஷ்டபதீ³ ॥

பை⁴ரவீராகே³ண த்ரிபுடதாலேந கீ³யதே
(ஶ்ரிதகமலாகுச இதிவத்)
கலிஹரசரிதவிபூ⁴ஷண ஶ்ருதிபா⁴ஷண
கரதலவிலஸிதஶூல ஜய ப⁴வதாபஹர ॥ 1॥
தி³நமணிநியுதவிபா⁴ஸுர விஜிதாஸுர
நலிநநயநக்ரு’தபூஜ ஜய ப⁴வதாபஹர ॥ 2॥
நிர்ஜிதகுஸுமஶராஸந புரஶாஸந
நிடிலதிலகஶிகி²கீல ஜய ப⁴வதாபஹர ॥ 3॥
பத³யுக³விநதாக²ண்ட³ல ப²ணிகுண்ட³ல
த்ரிபு⁴வநபாவந பாத³ ஜய ப⁴வதாபஹர ॥ 4॥

அந்த⁴கதா³நவதா³ரண ப⁴வதாரண
ஸ்மரதநுப⁴ஸிதவிலேப ஜய ப⁴வதாபஹர ॥ 5॥
ஹிமகரஶகலவதம்ஸக ப²ணிஹம்ஸக
க³க³நது⁴நீத்⁴ரு’தஶீல ஜய ப⁴வதாபஹர ॥ 6॥
பரமதபோத⁴நபா⁴வித ஸுரஸேவித
நிகி²லபு⁴வநஜநபால ஜய ப⁴வதாபஹர ॥ 7॥
கரிமுக²ஶரப⁴வநந்த³ந க்ரு’தவந்த³ந
ஶ‍்ரு’ணுஶஶித⁴ரயதிகீ³தம் ஜய ப⁴வதாபஹர ॥ 8॥
ஶ்லோக:
துஹிநகி³ரிகுமாரீ துங்க³வக்ஷோஜகும்ப⁴-
ஸ்பு²டத்³ரு’ட⁴பரிரம்ப⁴ஶ்லிஷ்ட தி³வ்யாங்க³ராக³ம் ।

உதி³தமத³நகே²த³ஸ்வேத³மம்ஸாந்தரம் மாம்
அவது பரஶுபாணேர்வ்யக்த கா³டா⁴நுராக³ம் ॥ 8॥

வாஸந்திகாகுஸுமகோமலத³ர்ஶநீயை:
அங்கை³ரநங்க³விஹிதஜ்வரபாரவஶ்யாத் ।

கம்பாதடோபவநஸீமநி விப்⁴ரமந்தீம்
கௌ³ரிமித³ம் ஸரஸமாஹ ஸகீ² ரஹஸ்யம் ॥ 9॥
॥ த்ரு’தீயாஷ்டபதீ³ ॥

வஸந்தராகே³ண ஆதி³தாலேந கீ³யதே
(லலிதலவங்க³லதா இதிவத்)
விகஸத³மலகுஸுமாநுஸமாக³மஶீதலம்ரு’து³லஸமீரே
அதிகுலகலரவஸம்ப்⁴ரு’தக⁴நமத³பரப்⁴ரு’தகோ⁴ஷக³பீ⁴ரே
விலஸதி ஸுரதருஸத³ஸி நிஶாந்தே
வரயுவதிஜநமோஹநதநுரிஹ ஶுப⁴த³தி விததவஸந்தே விலஸதி ॥ 1॥
குஸுமஶராஸநஶப³ரநிஷூதி³தகுபிதவதூ⁴த்⁴ரு’தமாநே
த⁴நரஸகுங்குமபங்கவிலேபநவிடஜநகுதுகவிதா⁴நே விலஸதி ॥ 2॥
குஸுமிதபா³லரஸாலமநோஹரகிஸலயமத³நக்ரு’பாணே
மது⁴கரமிது²நபரஸ்பரமது⁴ரஸபாநநியோக³து⁴ரீணே விலஸதி ॥ 3॥
மத³நமஹீபதிஶுப⁴கரமந்த்ரஜபாயிதமது⁴கரகோ⁴ஷே

அவிரலகுஸுமமரந்த³க்ரு’தாபி⁴நிஷேசநதருமுநிபோஷே விலஸதி ॥ 4॥
மத³நநிதே³ஶநிவ்ரு’த்தகலேவரமர்த³நமலயஸமீரே
துஷிதமது⁴வ்ரதஸஞ்சலத³திதி²ஸுபூஜநமது⁴ரஸபூரே விலஸதி ॥ 5॥
ஸுசிரக்ரு’தவ்ரதமௌநவநப்ரியமுநிஜநவாக³நுகூலே
லலிதலதாக்³ரு’ஹவிஹ்ரு’திக்ரு’தஶ்ரமயுவதிஸுகா²நிலஶீலே விலஸதி ॥ 6॥
விஷமஶராவநிபாலரதா²யிதம்ரு’து³லஸமீரணஜாலே
விரஹிஜநாஶயமோஹநப⁴ஸிதபராக³விஜ்ரு’ம்ப⁴ணகாலே விலஸதி ॥ 7॥
ஶ்ரீஶிவபூஜநயதமதி சந்த்³ரஶிகா²மணியதிவரகீ³தம்
ஶ்ரீஶிவசரணயுக³ஸ்ம்ரு’திஸாத⁴கமுத³யது வந்யவஸந்தம் விலஸதி ॥ 8॥
ஶ்லோக:
விகசகமலகம்பாஶைவலிந்யாஸ்தரங்கை:³
அவிரலபரிரம்ப: ⁴ ஸம்ப்⁴ரமந் மஞ்ஜரீணாம் ।
பரிஸரரஸராகை³ர்வ்யாப்தகா³த்ராநுலேபோ
விசரதி கிதவோऽயம் மந்த³மந்த³ம் ஸமீர: ॥ 9॥

॥ த்³விதீய:ஸர்க:³ ॥
ஶ்லோக:
ப்ரக³ல்ப⁴தரபா⁴மிநீ ஶிவசரித்ர கா³நாம்ரு’த-
ப்ரபூ⁴தநவமஞ்ஜரீஸுரபி⁴க³ந்தி⁴மந்தா³நிலே ।
ரஸாலதருமூலக³ஸ்பு²ரிதமாத⁴வீ மண்ட³பே
மஹேஶமுபத³ர்ஶயந்த்யஸக்ரு’தா³ஹ கௌ³ரீமஸௌ ॥

॥ சதுர்தா²ஷ்டபதீ³ ॥
ராமக்ரியாராகே³ண ஆதி³தாலேந கீ³யதே
(சந்த³நசர்சித இதிவத்)
அவிரல குங்குமபங்ககரம்பி³தம்ரு’க³மத³சந்த்³ரவிலேபம்
நிடில விஶேஷகபா⁴ஸுரவஹ்நிவிலோசந க்ரு’தபுரதாபம்
ஶஶிமுகி²ஶைலவதூ⁴தநயே விலோகய ஹரமத² கேலிமயே ஶஶிமுகி² ॥ 1॥
யுவதிஜநாஶயமத³நஶராயிதஶுப⁴தரநயந விலாஸம்
பு⁴வநவிஜ்ரு’ம்பி⁴தக⁴நதரதிமிரநிஷூத³நநிஜதநு பா⁴ஸம் ஶஶிமுகி² ॥ 2॥

பாணி ஸரோஜம்ரு’கீ³பரிஶங்கிதபா³லத்ரு’ணாலிக³லாப⁴ம்
யௌவதஹ்ரு’த³யவிதா³ரணபடுதரத³ரஹஸிதாமிதஶோப⁴ம் ஶஶிமுகி² ॥ 3॥
சரணஸரோஜலஸந்மணிநூபுரகோ⁴ஷவிவ்ரு’தபத³ஜாதம்
க³க³நது⁴நீஸமதநுருசிஸம்ஹதிகாரிதபு⁴வநவிபா⁴தம் ஶஶிமுகி² ॥ 4॥
நிகி²லவதூ⁴ஜநஹ்ரு’த³யஸமாஹ்ரு’திபடுதரமோஹநரூபம்
முநிவரநிகரவிமுக்திவிதா⁴யகபோ³த⁴விபா⁴வநதீ³பம் ஶஶிமுகி² ॥ 5॥
விகசஸரோருஹலோசநஸக்ரு’த³வலோகநக்ரு’தஶுப⁴ஜாதம்
பு⁴ஜக³ஶிரோமணிஶோணருசா பரிபீ⁴தம்ரு’கீ³ஸமுபேதம் ஶஶிமுகி² ॥ 6॥
ரஜதமஹீத⁴ரஸத்³ரு’ஶமஹாவ்ரு’ஷத்³ரு’ஷ்டபுரோவநிபா⁴க³ம்
ஸநகஸநந்த³நமுநிபரிஶோபி⁴தத³க்ஷிணததி³தரபா⁴க³ம் ஶஶிமுகி² ॥ 7॥
ஶ்ரீஶிவபரிசரணவ்ரதசந்த்³ரஶிகா²மணி நியமத⁴நேந
ஶிவசரிதம் ஶுப⁴கீ³தமித³ம் க்ரு’தமுத³யது போ³த⁴க⁴நேந ஶஶிமுகி² ॥ 8॥
ஶ்லோக:
மத³நகத³நஶாந்த்யை பு²ல்லமல்லீ ப்ரஸூநை:
விரசிதவரஶய்யாமாப்நுவந்நிந்து³மௌலி: ।

ம்ரு’து³மலயஸமீரம் மந்யமாந:ஸ்பு²லிங்கா³ந்
கலயதி ஹ்ரு’த³யே த்வாமந்வஹம் ஶைல கந்யே ॥ 12॥

இதி ஸஹசரீவாணீமாகர்ண்ய ஸாபி ஸுதா⁴ஜ²ரீம்
அசலது³ஹிதா நேது: ஶ்ருத்வாபி⁴ரூப்யகு³ணோத³யம் ।

விரஹஜநிதாமார்திம் தூ³ரீசகார ஹ்ரு’தி³ஸ்தி²தாம்
த³யிதநிஹிதப்ரேமா காமம் ஜகா³த³மித:²ஸகீ²ம் ॥ 13॥
॥ பஞ்சமாஷ்டபதீ³ ॥

தோடி³ராகே³ண சாபுதாலேந கீ³யதே
(ஸஞ்சரத³த⁴ர இதிவத்)
ஜலருஹஶிக²ரவிராஜிதஹிமகரஶங்கிதகரநக²ராப⁴ம்
ருசிரரத³நகிரணாமரஸரிதி³வ ஶோணநதா³த⁴ர ஶோப⁴ம்
ஸேவே நிக³மரஸாலநிவாஸம் - யுவதிமநோஹரவிவித⁴விலாஸம் ஸேவே ॥ 1॥
ஶுப⁴தநுஸௌரப⁴லோப⁴விபூ⁴ஷணகைதவமஹித பு⁴ஜங்க³ம்

முகுடவிராஜிதஹிமகரஶகலவிநிர்க³லத³ம்ரு’தஸிதாங்க³ம் ஸேவே ॥ 2॥
மகுடபரிப்⁴ரமத³மரது⁴நீநக²விக்ஷதஶங்கித சந்த்³ரம்
உரஸி விலேபிதமலயஜபங்கவிமர்தி³தஶுப⁴தரசந்த்³ரம் ஸேவே ॥ 3॥
பந்நக³கர்ணவிபூ⁴ஷணமௌலிக³மணிருசி ஶோணகபோலம்
அக³ணிதஸரஸிஜஸம்ப⁴வமௌலிகபாலநிவேதி³த காலம் ஸேவே ॥ 4॥
ஹரித³நுபாலஸுரேஶபதோ³ந்நதிமுபநமதோ விதரந்தம்
அநவதி⁴மஹிமசிரந்தநமுநிஹ்ரு’த³யேஷு ஸதா³ விஹரந்தம் ஸேவே ॥ 5॥
நாரத³பர்வதவரமுநிகிந்நரஸந்நுத வைப⁴வ ஜாதம்
அந்த⁴கஸுரரிபுக³ந்த⁴ஸிந்து⁴ர விப⁴ங்க³ம்ரு’கா³தி³பரீதம் ஸேவே ॥ 6॥
விஷயவிரதவிமலாஶயகோஶமஹாத⁴நசரணஸரோஜம்
க⁴நதரநிஜதநுமஞ்ஜுளதாபரி நிர்ஜிதநியுத மநோஜம் ஸேவே ॥ 7॥
ஶ்ரீஶிவ ப⁴ஜந மநோரத²சந்த்³ரஶிகா²மணியதிவரகீ³தம்
ஶ்ரோதுமுத³ஞ்சிதகௌதுகமவிரதமமரவதூ⁴பரி கீ³தம் ஸேவே ॥ 8॥
ஶ்லோக:
ஸஹசரி முக²ம் சேத: ப்ராத: ப்ரபு²ல்லஸரோருஹ-

ப்ரதிமமநக⁴ம் காந்தம் காந்தஸ்ய சந்த்³ரஶிகா²மணே: ।
ஸ்மரதி பரிதோத்³ரு’ஷ்டிஸ்துஷ்டா ததா³க்ரு’திமாது⁴ரீ-
க³திவிஷயிணீ வாணீ தஸ்ய ப்³ரவீதி கு³ணோத³யம் ॥ 14॥
॥ ஷஷ்டாஷ்டபதீ³ ॥

காம்போ⁴ஜிராகே³ண த்ரிபுடதாலேந கீ³யதே
(நிப்⁴ரு’தநிகுஞ்ஜ இதிவத்)
நிகி²லசராசரநிர்மிதிகௌஶலப⁴ரிதசரித்ர விலோலம்
லலிதரஸாலநிப³த்³த⁴லதாக்³ரு’ஹவிஹரண கௌதுக ஶீலம்
கலயே காலமத²நமதீ⁴ஶம்
க⁴டய மயா ஸஹ க⁴நதரகுசபரிரம்ப⁴ண கேலிக்ரு’தாஶம் கலயே ॥ 1॥
குவலயஸௌரப⁴வத³நஸமீரணவஸிதநிகி²லதி³க³ந்தம்
சரணஸரோஜவிலோகநதோऽகி²லதாபருஜம் ஶமயந்தம் கலயே ॥ 2॥
படுதரசாடுவசோம்ரு’தஶிஶிரநிவாரிதமநஸிஜதாபம்

தருணவநப்ரியபா⁴ஷணயா ஸஹ ஸாத³ரவிஹிதஸுலாபம் கலயே ॥ 3॥
சலிதத்³ரு’க³ஞ்சலமஸமஶராநிவ யுவதிஜநே நித³தா⁴நம்
ரஹஸி ரஸாலக்³ரு’ஹம் க³தயா ஸஹ ஸரஸவிஹாரவிதா⁴நம் கலயே ॥ 4॥
த³ரஹஸிதத்³யுதிசந்த்³ரிகயா க³தகே²த³ விகாரசகோரம்
லஸத³ருணாத⁴ரவத³நவஶீக்ரு’தயுவதிஜநாஶயசோரம் கலயே ॥ 5॥
மலயஜபங்கவிலேபநமுருதரகுசயுக³மாகலயந்தம்
க்ரு’தகருஷோ மம ஸுதநுலதாபரிரம்ப⁴ணகேளிமயந்தம் கலயே ॥ 6॥
ஸுரதருகுஸுமஸுமாலிகயா பரிமண்டி³தசிகுரநிகாயம்
அலகு⁴புலககடஸீமநி ம்ரு’க³மத³பத்ரவிலேக²விதே⁴யம் கலயே ॥ 7॥
ஶ்ரீஶிவஸேவநசந்த்³ரஶிகா²மணியதிவரகீ³தமுதா³ரம்
ஸுக²யது ஶைலஜயா கதி²தம் ஶிவசரிதவிஶேஷிதஸாரம் கலயே ॥ 8॥
ஶ்லோக:
லீலாப்ரஸூநஶரபாஶஸ்ரு’ணிப்ரகாண்ட³-

புண்ட்³ரேக்ஷுபா⁴ஸிகரபல்லவமம்பு³ஜாக்ஷம் ।
ஆலோக்ய ஸஸ்மிதமுகே²ந்து³கமிந்து³மௌலிம்

உத்கண்ட²தே ஹ்ரு’த³யமீக்ஷிதுமேவ பூ⁴ய: ॥ 15॥

॥ த்ரு’தீய:ஸர்க:³ ॥
ஶ்லோக:
இதி ப³ஹு கத²யந்தீமாலிமாலோக்ய பா³லாம்

அலகு⁴விரஹதை³ந்யாமத்³ரிஜாமீக்ஷமாண: ।
ஸபதி³ மத³நகி²ந்ந: ஸோமரேகா²வதம்ஸ:

கிமபி விரஹஶாந்த்யை சிந்தயாமாஸ தீ⁴ர: ॥ 16॥
॥ ஸப்தமாஷ்டபதீ³ ॥

பூ⁴பாலராகே³ண த்ரிபுடதாலேந கீ³யதே
(மாமியம் சலிதா இதிவத்)
ஶ்லோக:
லீலயா கலஹே க³தா கபடக்ருதா⁴ வநிதேயம்
மாநிநீ மத³நேந மாமபி ஸந்தநோதி விதே⁴யம் ॥

ஶிவ ஶிவ குலாசலஸுதா ॥ 1॥
தாபிதோ மத³நஜ்வரேண தநூநபாத³தி⁴கேந
யாபயமி கதம் நு தத்³விரஹம் க்ஷணம் குதுகேந ஶிவ ஶிவ ॥ 2॥
யத்ஸமாக³மஸம்மதே³ந ஸுகீ² சிரம் விஹராமி ।
யத்³வியோக³ருஜா ந ஜாது மநோஹிதம் விதநோமி ஶிவ ஶிவ ॥ 3॥
லீலயா குபிதா யதா³ மயி தாமதா²நுசராமி ।
பூ⁴யஸா ஸமயேந தாமநுநீய ஸம்விஹராமி ஶிவ ஶிவ ॥ 4॥
அர்பிதம் ஶிரஸி க்ருதா⁴ மம ஹா யத³ங்க்⁴ரிஸரோஜம்
பாணிநா பரிபூஜிதம் ப³த ஜ்ரு’ம்ப⁴மாணமநோஜம் ஶிவ ஶிவ ॥ 5॥
த்³ரு’ஶ்யஸே புரதோऽபி கௌ³ரி ந த்³ரு’ஶ்யஸே சபலேவ ।
நாபராத⁴கதா² மயி ப்ரணதம் ஜநம் க்ரு’பயாவ ஶிவ ஶிவ ॥ 6॥
நீலநீரத³வேணி கிம் தவ மத்க்ரு’தேऽநுநயேந ।
ஸந்நிதே⁴ஹி ந க³ந்துமர்ஹஸி மாத்³ரு’ஶே த³யநேந ஶிவ ஶிவ ॥ 7॥
வர்ணிதம் ஶிவதா³ஸசந்த்³ரஶிகா²மணிஶ்ரமணேந ।
வ்ரு’த்தமேதது³தே³து ஸந்ததம் ஈஶிது: ப்ரவணேந ஶிவ ஶிவ ॥ 8॥
ஶ்லோக:
பு⁴வநவிஜயீ விக்ராந்தேஷு த்வமேவ ந சேதர:
தவ ந க்ரு’பணே யுக்தம் மாத்³ரு’க்³விதே⁴ ஶரவர்ஷணம் ।

மத³ந யதி³ தே வைரம் நிர்யாது போ⁴ நியதம் புரா
விஹிதமஹிதோ நாஹம் நித்யம் தவாஸ்மி நிதே³ஶக:³ ॥ 17॥

மது⁴கரமயஜ்யாகோ⁴ஷேண ப்ரகம்பயஸே மந:
பரப்⁴ரு’தவதூ⁴கா³நே கர்ணஜ்வரம் தநுஷேதராம் ।

குஸுமரஜஸாம் வ்ரு’ந்தை³ருத்மாத³யஸ்யசிராதி³த:
ஸ்மர விஜயஸே விஶ்வம் சித்ரீயதே க்ரு’திரீத்³ரு’ஶீ ॥ 18॥

சலிதலலிதாபாங்க³ ஶ்ரேணீப்ரஸாரணகைதவாத்
த³ரவிகஸிதஸ்வச்ச²ச்சா²யாஸிதோத்பலவர்ஷணை: ।

விரஹஶிகி²நா தூ³நம் தீ³நம் ந மாமபி⁴ரக்ஷிதும்
யதி³ ந மநுஷே ஜாநாஸி த்வம் மதீ³யத³ஶாம் தத: ॥ 19॥

ஶுப⁴த³தி விசராவ: ஶுப்⁴ரகம்பாதடிந்யாஸ்தட
பு⁴வி ரமணீயோத்³யாநகேளிம் ப⁴ஜாவ: ।

ப்ரதிமுஹுரிதி சிந்தாவிஹ்வல:ஶைலகந்யாமபி⁴
ஶுப⁴தரவாத:³ பாது சந்த்³ரார்த⁴மௌலே: ॥ 20॥

॥ சதுர்த:²ஸர்க:³ ॥
ஶ்லோக:
கம்பாதீரப்ரசுரருசிரோத்³யாநவித்³யோதமாந-
ஶ்ரீமாகந்த³த்³ருமபரிஸர மாத⁴வீக்ல்ரு’ப்தஶாலாம் ।

அத்⁴யாஸீநம் ரஹஸி விரஹஶ்ராந்தமஶ்ராந்தகேலிம்
வாசம் கௌ³ரீப்ரியஸஹசரீ ப்ராஹ சந்த்³ராவதம்ஸம் ॥ 21॥
॥ அஷ்டமாஷ்டபதீ³ ॥

ஸௌராஷ்ட்ரராகே³ண ஆதி³தாலேந கீ³யதே
(நிந்த³தி சந்த³நம் இதிவத்)
யா ஹி புரா ஹர குதுகவதீ பரிஹாஸகதா²ஸு விராகி³ணீ
அஸிதகுடில சிகுராவளி மண்ட³நஶுப⁴தரதா³ம நிரோதி⁴நீ
ஶங்கர ஶரணமுபைதி ஶிவாமதிஹந்தி ஸ ஶம்ப³ரவைரீ

ஶிவ விரஹக்ரு’ஶா தவ கௌ³ரீ ॥ 1॥
குஸும ஶயநமுபக³ம்ய ஸபதி³ மத³நஶரவிஸரபரிதூ³நா
மலயஜரஜஸி மஹநலததிமிவ கலயதி மதிமதிதீ³நா

ஶிவ விரஹக்ரு’ஶா தவ கௌ³ரீ ॥ 2॥
உரஸிருசிரமணிஹாரலதாக³தப³லபி⁴து³பலததிநீலா
மஞ்ஜுவசநக்³ரு’ஹபஞ்ஜரஶுகபரிபா⁴ஷணபரிஹ்ரு’தலீலா

ஶிவ விரஹக்ரு’ஶா தவ கௌ³ரீ ॥ 3॥
ப்⁴ரு’ஶக்ரு’தப⁴வத³நுபா⁴வநயேக்ஷித ப⁴வதி விஹிதபரிவாதா³
ஸபதி³ விஹித விரஹாநுக³மநாத³நுஸம்ப்⁴ரு’தஹ்ரு’த³ய விஷாதா³

ஶிவ விரஹக்ரு’ஶா தவ கௌ³ரீ ॥ 4॥
பா³லஹரிணபரிலீட⁴பதா³ தத³நாத³ரவிக³த விநோதா³

உந்மத³பரப்⁴ரு’தவிருதாகர்ணநகர்ணஶல்யக்ரு’தபா³தா⁴
ஶிவ விரஹக்ரு’ஶா தவ கௌ³ரீ ॥ 5॥

கோகமிது²நப³ஹுகேளிவிலோகநஜ்ரு’ம்பி⁴தமத³ந விகாரா
ஶங்கரஹிமகரஶேக²ர பாலய மாமிதி வத³தி ந தீ⁴ரா

ஶிவ விரஹக்ரு’ஶா தவ கௌ³ரீ ॥ 6॥
தூ³ஷிதம்ரு’க³மத³ருசிரவிஶேஷக நிடிலப⁴ஸிக்ரு’தரேகா²
அதநுதநுஜ்வரகாரிதயா பரிவர்ஜிதசந்த்³ரமயூகா²

ஶிவ விரஹக்ரு’ஶா தவ கௌ³ரீ ॥ 7॥
ஶ்ரீஶிவசரணநிஷேவணசந்த்³ரஶிகா²மணியதிவரகீ³தம்
ஶ்ரீகி³ரிஜாவிரஹக்ரமவர்ணநமுத³யது விநயஸமேதம்

ஶிவ விரஹக்ரு’ஶா தவ கௌ³ரீ ॥ 8॥
ஶ்லோக:
ஆவாஸமந்தி³ரமித³ம் மநுதே ம்ரு’டா³நீ கோ⁴ராடவீஸத்³ரு’ஶமாப்தஸகீ²ஜநேந ।
நா பா⁴ஷணாநி தநுதே நலிநாயதாக்ஷீ தே³வ த்வயா விரஹிதா ஹரிணாங்கமௌலே ॥

॥ நவமாஷ்டபதீ³ ॥
பி³லஹரிராகே³ண த்ரிபுடதாலேந கீ³யதே
(ஸ்தநவிநிஹத இதிவத்)
ஹிமகரமணிமயதா³மநிகாய கலயதி வஹ்நிஶிகா²முரஸீயம்
ஶைலஜா ஶிவ ஶைலஜா விரஹே தவ ஶங்கர ஶைலஜா ॥ 1॥
வபுஷி பதிதக⁴நஹிமகரபூரம் ஸந்தநுதே ஹ்ரு’தி³ தி³வி து³ரிதாரம் ஶைலஜா ॥ 2॥
உரஸி நிஹிதம்ரு’து³ விததம்ரு’ணாலம் பஶ்யதி ஸபதி³ விலஸத³ளிநீலம் ஶைலஜா ॥
3॥
ஸஹசரயுவதிஷு நயநமநீலம் நமிதமுகீ² விதநோதி விஶாலம் ஶைலஜா ॥ 4॥
ருஷ்யதி கி²த்³யதி முஹுரநிதா³நம் ந ப்ரதிவக்தி ஸகீ²மபி தீ³நம் ஶைலஜா ॥ 5॥
ஶிவ இதி ஶிவ இதி வத³தி ஸகாமம் பஶ்யதி பஶுரிவ கிமபி லலாமம் ஶைலஜா ॥
6॥
ஸுரதருவிவித⁴ப²லாம்ரு’தஸாரம் பஶ்யதி விஷமிவ ப்⁴ரு’ஶமதிகோ⁴ரம் ஶைலஜா ॥
7॥

யதிவரசந்த்³ரஶிகா²மணிகீ³தம் ஸுக²யது ஸாது⁴ஜநம் ஶுப⁴கீ³தம் ஶைலஜா ॥ 8॥
ஶ்லோக:
த்வத்³பா⁴வநைகரஸிகாம் த்வத³தீ⁴நவ்ரு’த்திம்

த்வந்நாமஸம்ஸ்மரணஸம்யுதசித்தவ்ரு’த்திம் ।
பா³லாமிமாம் விரஹிணீம் க்ரு’பணைகப³ந்தோ⁴

நோபேக்ஷஸே யதி³ ததா³ தவ ஶங்கராக்²யா ॥ 23॥
வஸ்தூநி நிஸ்துலகு³ணாநி நிராக்ரு’தாநி

கஸ்தூரிகாருசிரசித்ரகபத்ரஜாதம் ।
ஈத்³ரு’க்³வித⁴ம் விரஹிணீ தநுதே ம்ரு’டா³நீ

தாமாத்³ரியஸ்வ கருணாப⁴ரிதைரபாங்கை:³ ॥ 24॥

॥ பஞ்சம:ஸர்க:³ ॥
ஶ்லோக:
ஏகாம்ரமூலவிலஸந்நவமஞ்ஜரீக
ஶ்ரீமாத⁴வீருசிரகுஞ்ஜக்³ரு’ஹேவஸாமி ।
தாமாநயாநுநய மத்³வசநேந கௌ³ரீமித்த²ம்
ஶிவேந புநராஹ ஸகீ² நியுக்தா ॥

॥ த³ஶமாஷ்டபதீ³ ॥
ஆநந்த³பை⁴ரவீராகே³ண ஆதி³தாலேந கீ³யதே
(வஹதி மலயஸமீரே இதிவத்)
ஜயதி மத³நந்ரு’பாலே ஶிவே குபிதபதி²க ஜாலம்
ப்⁴ரமரமிது²ந ஜாலே ஶிவே பிப³தி மது⁴ ஸலீலம்
விரஹருஜா புரவைரீ பரிகி²த்³யதி கௌ³ரீ ஶிவவிரஹருஜா ॥ 1॥
மலயமருதி வலமாநே ஶிவே விரஹ விக⁴டநாய
ஸதி ச மது⁴பகா³நே ஶிவே ஸரஸவிஹரணாய ஶிவ விரஹருஜா ॥ 2॥
குஸுமப⁴ரிதஸாலே ஶிவே விததஸுமது⁴காலே
க்ரு’பணவிரஹிஜாலே ஶிவே கிதவஹ்ரு’த³நுகூலே ஶிவவிரஹருஜா ॥ 3॥
மத³நவிஜயநிக³மம் ஶிவே ஜபதி பிகஸமூஹே
சதுரகிதவஸங்க³ (ஶிவே)குடிலரவது³ரூஹே ஶிவவிரஹருஜா ॥ 4॥

12 sanskritdocuments.org



ஶிவகீ³திமாலா அத²வா ஶிவாஷ்டபதீ³

குஸுமரஜஸி ப⁴ரிதே ஶிவே கிதவம்ரு’து³ளமருதா
தி³ஶி ச விதி³ஶி விததே ஶிவே விரஹிவபுஷி சரதா ஶிவவிரஹருஜா ॥ 5॥
விமலதுஹிநகிரணே ஶிவே விகிரதி கரஜாலம்
விஹ்ரு’திவிரதிஹரணே ஶிவே வியதி தி³ஶி விஶாலம் ஶிவவிரஹருஜா ॥ 6॥
ம்ரு’து³லகுஸுமஶயநே ஶிவே வபுஷி விரஹதூ³நே
ப்⁴ரமதி லுட²தி தீ³நே ஶிவே ஸுஹிதஶரணஹீநே ஶிவவிரஹருஜா ॥ 7॥
ஜயதி கி³ரிஶமதிநா ஶிவே கி³ரிஶவிரஹகத²நம்
சந்த்³ரமகுடயதிநா ஶிவே நிகி²லகலுஷமத²நம் ஶிவவிரஹருஜா ॥ 8॥
ஶ்லோக:
யத்ரத்வாமநுரஞ்ஜயந்நதிதராமாரப்³த⁴காமாக³மம்

வ்யாபாரைரசலாதி⁴ராஜதநயே கேலீவிஶேஷைர்யுத: ।
தத்ர த்வாமநுசிந்தயந்நத² ப⁴வந்நாமைகதந்த்ரம் ஜபந்

பூ⁴யஸ்தத்பரிதம்ப⁴ஸம்ப்⁴ரமஸுக²ம் ப்ராணேஶ்வர: காங்க்ஷதி ॥ 26॥
॥ ஏகாத³ஶாஷ்டபதீ³ ॥

கேதா³ரகௌ³ளராகே³ண ஆதி³தாலேந கீ³யதே
(ரதிஸுக²ஸாரே க³தமபி⁴ஸாரே இதிவத்)
ஹிமகி³ரிதநயே கு³ருதரவிநயே நியுதமத³நஶுப⁴ரூபம்
நிடிலநயநமநுரஞ்ஜய ஸதி தவ விரஹஜநிதக⁴நதாபம் ।
மலயஜபவநே கம்பாநுவநே வஸதி ஸுத³தி புரவைரீ
யுவதிஹ்ரு’த³யமத³மர்த³நகுஶலீ ஸம்ப்⁴ரு’த கேலிவிஹாரீ । மலயஜபவநே ॥ 1॥
வத³ ம்ரு’து³ த³யிதே மம ஹ்ரு’தி³ நியதே ப³ஹிரிவ சரஸி ஸமீபம்
வத³தி முஹுர்முஹுரிதி ஹர மாமகதே³ஹமத³நக⁴நதாபம் । மலயஜபவநே ॥ 2॥
உருக⁴ந ஸாரம் ஹிமஜல பூரம் வபுஷி பதிதமதிகோ⁴ரம்
ஸபதி³ ந ம்ரு’ஷ்யதி ஶபதி மநோப⁴வமதிம்ரு’து³மலய ஸமீரம் ।

மலயஜபவநே ॥ 3॥
விலிக²தி சித்ரம் தவ ச விசித்ரம் பஶ்யதி ஸபதி³ஸமோத³ம்
வத³தி ஜ²டிதி ப³ஹு மாமிதி ஶம்ப³ரரிபுரதிகலயதி கே²த³ம் ।

மலயஜபவநே ॥ 4॥
அர்பயநீலம் மயி த்⁴ரு’தலீலம் நயநகுஸுமமதிலோலம்

விரஹதருணி விரஹாதுரமநுப⁴ஜ மாமிஹ (தி) விலபதி ஸா (ஸோऽ)லம் ।
மலயஜபவநே ॥ 5॥

லஸத³பராத⁴ம் மநஸிஜபா³த⁴ம் விம்ரு’ஶ விநேதுமுபாயம்
கு³ருதரதுங்க³பயோத⁴ரது³ர்க³மபாநய ஹரமநபாயம் । மலயஜபவநே ॥ 6॥
அதித்⁴ரு’தமாநே பரப்⁴ரு’தகா³நே கிஞ்சிது³த³ஞ்சய கா³நம்
ஜஹி ஜஹி மாநமநூநகு³ணை ரமயாஶு விரஹசிரதீ³நம் । மலயஜபவநே ॥ 7॥
இதி ஶிவவிரஹம் க⁴நதரமோஹம் ப⁴ணதி நியமிஜநதீ⁴ரே
சந்த்³ரஶிகா²மணிநாமநி குஶலமுபநய க³ஜவரசீரே । மலயஜபவநே ॥ 8॥
ஶ்லோக:
விமல ஸலிலோத³ஞ்சத்கம்பாஸரோருஹதோ⁴ரணீ-
பரிமலரஜ: பாலீஸங்க்ராந்தமந்த³ஸமீரணே ।

விதபதி வியத்³க³ங்கா³மங்கீ³சகார ஶிர:ஸ்தி²தாம்
தவ ஹி விரஹாக்ராந்த: காந்த: நதோऽபி ந வேதி³த: ॥ 27॥

அநுப⁴வதி ம்ரு’கா³க்ஷீ த்வத்³வியோக³க்ஷணாநாம்
லவமிவ யுக³கல்பம் ஸ்வல்பமாத்மாபராத⁴ம் ।

த்வயி விஹிதமநல்பம் மந்யமாந: கத²ஞ்சித்
நயதி ஸமயமேநம் தே³வி தஸ்மிந்ப்ரஸீத³ ॥ 28॥

இதி ஸஹசரீவாணீமேணாங்கமௌளிமநோப⁴வ-

வ்யத²நகத²நீமேநாமாகர்ண்ய கர்ணஸுதா⁴ஜ²ரீம் ।
ஸபதி³முதி³தா விந்யஸ்யந்தீ பதா³நி ஶநை: ஶநை:
ஜயதி ஜக³தாம் மாதா நேது: ப்ரவிஶ்ய லதாக்³ரு’ஹம் ॥ 29॥

ஸா த³க்ஷதே³வநவிஹாரஜயாநுஷங்க³லீலாஹவே ப⁴வதி ஶைலஜயா ஶிவஸ்ய ।
சேத: ப்ரஸாத³மநயோஸ்தரஸா விதா⁴ய தே³வ்யா க்ரு’தம் கத²யதி ஸ்ம ஸகீ²
ரஹஸ்யம் ॥ 30॥

॥ த்³வாத³ஶாஷ்டபதீ³ ॥
ஶங்கராப⁴ரணராகே³ண த்ரிபுடதாலேந கீ³யதே
(பஶ்யதி தி³ஶி தி³ஶி இதிவத்)
கலயதி கலயதி மநஸி சரந்தம்

குசகலஶஸ்ப்ரு’ஶமயதி ப⁴வந்தம் ।

பாஹி விபோ⁴ ஶிவ பாஹி விபோ⁴
நிவஸதி கௌ³ரீ கேளிவநே பாஹி விபோ⁴ ॥ 1॥

ஜபதி ஜபதி தவ நாம ஸுமந்த்ரம்
ப்ரதி முஹுருதி³தஸுமாயுத⁴தந்த்ரம் பாஹி ॥ 2॥
உபசிதகுஸுமஸுதா³மவஹந்தீ
ப⁴வத³நுசிந்தநமாகலயந்தீ பாஹி ॥ 3॥
மலயஜரஜஸி நிராக்ரு’தராகா³
வபுஷி ப⁴ஸித த்⁴ரு’திஸம்யதயோகா³ பாஹி ॥ 4॥
பரிஹ்ரு’தவேணி ஜடாகச பா⁴ரா
நிஜபதிக⁴டகஜநாஶயதா⁴ரா பாஹி ॥ 5॥
அவித்⁴ரு’தமணிமுகுடாதி³லலாமா
பி³ஸவலயாதி³விதா⁴ரணகாமா பாஹி ॥ 6॥
முஹுரவலோகித கிஸலயஶயநா
ப³ஹிருபஸங்க³த ஸுலலித நயநா பாஹி ॥ 7॥
இதி ஶிவ ப⁴ஜநகு³ணேந விபா⁴ந்தம்
சந்த்³ரஶிகா²மணிநா ஶுப⁴கீ³தம் ॥ பாஹி ॥ 8॥
ஶ்லோக:
ஸா வீக்ஷதே ஸஹசரீம் மத³நேந லஜ்ஜா-
பா⁴ரேண நோத்தரவசோ வத³தி ப்ரக³ல்பா⁴ ।

வ்யாதூ⁴ந்வதி ஶ்வஸிதகோஷ்ணஸமீரணேந
துங்க³ஸ்தநோத்தரபடம் கி³ரிஜா வியுக்தா ॥ 31॥

॥ ஷஷ்ட:²ஸர்க:³ ॥
ஶ்லோக:
அத² விரஹிணீமர்மச்சே²தா³நுஸம்ப்⁴ரு’தபாதக-
ஶ்ரித இவ நிஶாநாத:²ஸங்க்ராந்தநீலகு³ணாந்தர: ।

கிரணநிகரைரஞ்சத்கம்பாஸரித்தடரம்யபூ⁴-
வலயமபி⁴தோ வ்யாப்த்யா விப்⁴ராஜயந்பரிஜ்ரு’ம்ப⁴தே ॥ 32॥

விகிரதி நிஜகரஜாலம் ஹிமகரபி³ம்பே³ऽபி நாக³தே காந்தே ।
அக்ரு’தகமநீயரூபா ஸ்வாத்மக³தம் கிமபி வத³தி கி³ரிகந்யா ॥ 33॥

॥ த்ரயோத³ஶாஷ்டபதீ³ ॥
ஆஹிரிராகே³ண ஜ²ம்பதாலேந கீ³யதே
(கதி²தஸமயேऽபி இதிவத்)
ஸுசிரவிரஹாபநய ஸுக்ரு’தபி⁴காமிதம்
ஸப²லயதி கிமிஹ விதி⁴ருத ந விப⁴வாமிதம்
காமிநீ கிமிஹ கலயே ஸஹசரீவஞ்சிதாஹம் காமிநீ ॥ 1॥
யத³நுப⁴ஜநேந மம ஸுக²மகி²லமாயதம்
தமநுகலயே கிமிஹ நயநபத²மாக³தம் காமிநீ ॥ 2॥
யேந மலயஜரேணுநிகரமித³மீரிதம்
ந ச வஹதி குசயுக³ளமுரு தத³வதீ⁴ரிதும் காமிநீ ॥ 3॥
யச்சரணபரிசரணமகி²லப²லதா³யகம்
ந ஸ்ப்ரு’ஶதி மநஸி மம ஹா தது³பநாயகம் காமிநீ ॥ 4॥
நிக³மஶிரஸி ஸ்பு²ரதி யதிமநஸி யத்பத³ம் ।
விததஸுக²த³ம் தத³பி ஹ்ரு’தி³ ந மே கிமித³ம் காமிநீ ॥ 5॥
விரஹஸமயேஷு கில ஹ்ரு’தி³ யத³நுசிந்தநம் ।
ந ஸ ப⁴ஜதி நயநபத²மகி²லப⁴ய க்ரு’ந்தநம் காமிநீ ॥ 6॥
குசயுக³ளமபி⁴ம்ரு’ஶதி ஸ யதி³ ரதஸூசிதம் ।
ஸப²லமிஹ நிகி²லகு³ணஸஹிதமபி ஜீவிதம் காமிநீ ॥ 7॥
நியமத⁴நவிது⁴மௌளிப²ணிதமித³மஞ்சிதம் ।
ப³ஹுஜநிஷு கலுஷப⁴யமபநயது ஸஞ்சிதம் காமிநீ ॥ 8॥
ஶ்லோக:
ஆஜக்³முஷீம் ஸஹசரீம் ஹரமந்தரேண

சிந்தாவிஜ்ரு’ம்பி⁴தவிஷாத³ப⁴ரேண தீ³நா ।
ஆலோக்ய லோகஜநநீ ஹ்ரு’தி³ஸந்தி³ஹாநா

காந்தம் கயாபி⁴ரமிதம் நிஜகா³த³ வாக்யம் ॥ 34॥
॥ சதுர்த³ஶாஷ்டபதீ³ ॥

ஸாரங்க³ராகே³ண த்ரிபுடதாலேந கீ³யதே
(ஸ்மரஸமரோசித இதிவத்)
குஸுமஶராஹவஸமுசிதரூபா ப்ரியபரிரம்ப⁴ணபரிஹ்ரு’ததாபா
காபி புரரிபுணா ரமயதி ஹ்ரு’த³யமமிதகு³ணா காபி ॥ 1॥
க⁴நதரகுசயுக³ம்ரு’க³மத³லேபா
த³யிதவிஹிதரதிநவ்யஸுலாபா ॥ காபி ॥ 2॥
ரமணரசிதகடபத்ரவிஶேஷா
உரஸிலுலிதமணிஹாரவிபூ⁴ஷா ॥ காபி ॥ 3॥
த³யிதநிபீதஸுதா⁴த⁴ரஸீமா
க³லிதவஸநகடிபரிஹ்ரு’ததா³மா ॥ காபி ॥ 4॥
அதி⁴க³தம்ரு’து³தரகிஸலயஶயநா
த³ரபரிமீலிதசாலிதநயநா ॥ காபி ॥ 5॥
விஹிதமது⁴ரரதிகூஜிதபே⁴தா³
த்³ரு’ட⁴பரிரம்ப⁴ணஹதமேதி பே⁴தா³ ॥ காபி ॥ 6॥
மஹித மஹோரஸி ஸரப⁴ஸபதிதா
லுலிதகுஸுமகுடிலாலகமுதி³தா ॥ காபி ॥ 7॥
சந்த்³ரஶிகா²மணியதிவரப⁴ணிதம் ।
ஸுக²யது ஸாது⁴ஜநம் ஶிவசரிதம் ॥ காபி ॥ 8॥

॥ ஸப்தம:ஸர்க:³ ॥
ஶ்லோக:
சகோராணாம் ப்ரீதிம் கலயஸி மயூகை²ர்நிஜகலா-
ப்ரதா³நைர்தே³வாநமபி த³யிதபா⁴ஜாம் ம்ரு’க³த்³ரு’ஶாம் ।

ந கோகாநாம் ராகாஹிமகிரண மாத்³ரு’க்³விரஹிணீ-
ஜநாநாம் யுக்தம் தே கிமித³மஸமம் ஹந்த சரிதம் ॥ 35॥

க³ங்கா³மங்க³நிஷங்கி³பங்கஜரஜோக³ந்தா⁴வஹாமங்க³நாம்
ஆஶ்லிஷ்யந்நிப்⁴ரு’தம் நிரங்குஶரஹ: கேளீவிஶேஷைரலம் ।

விப்⁴ராந்த: கிமத³ப்⁴ரராக³ப⁴ரிதஸ்தஸ்யாமுத ஸ்யாத³யம்
காந்தோऽஶ்ராந்தமநங்க³நாக³விஹதோ நாப்⁴யாஶமப்⁴யாக³த: ॥ 36॥

ஸந்தாபயந்நகி²லகா³த்ரமமித்ரபா⁴வாத்
ஸந்த்³ரு’ஶ்யதே ஜட³தி⁴யாமிஹ ஶீதபா⁴நு: ।

தோ³ஷாகரோ வபுஷி ஸங்க³தராஜயக்ஷ்மா
கோ⁴ராக்ரு’திர்ஹி ஶிவதூ³தி நிஶாசராணாம் ॥ 37॥
॥ பஞ்சத³ஶாஷ்டபதீ³ ॥

ஸாவேரிராகே³ண ஆதி³தாலேந கீ³யதே
(ஸமுதி³தவத³நே இதிவத்)
விரஹிதஶரணே ரமணீசரணே விஜிதாருணபங்கஜே
அருணிமருசிரம் கலயதி ஸுசிரம் மதிமிவ வபுஷி நிஜே
ரமதே கம்பாமஹிதவநே விஜயீ புராரிஜநே ॥ ரமதே ॥ 1॥
அலிகுலவலிதே பரிமளலலிதே யுவதிகுடிலாலகே
கலயதி குஸுமம் விலஸிதஸுஷுமம் ஸுமஶரபரிபாலகே ॥ ரமதே ॥ 2॥
குசகி³ரியுக³ளே நிஜமதிநிக³லே ம்ரு’க³மத³ரசநாகரே
மணிஸரநிகரம் விலஸிதமுகுரம் க⁴டயதி ஸுமநோஹரே ॥ ரமதே ॥ 3॥
விலஸிதரத³நே தருணீவத³நே கிஸலயருசிராத⁴ரே
ரசயதி பத்ரம் மகரவிசித்ரம் ஸ்மிதருசிபரிபா⁴ஸுரே ॥ ரமதே ॥ 4॥
கடிதடபா⁴கே³ மநஸிஜயோகே³ விக³ளிதகநகாம்ப³ரே
மணிமயரஶநம் ரவிரசிவஸநம் க⁴டயதி துஹிநகரே ॥ ரமதே ॥ 5॥
அத⁴ரஸுதா⁴ளிம் ருசிரரதா³லிம் பிப³தி ஸுமுக²ஶங்கரே
வித³த⁴தி மது⁴ரம் ஹஸதி ச விது⁴ரம் ரதிநிதி⁴நிஹிதாத³ரே ॥ ரமதே ॥ 6॥
ம்ரு’து³லஸமீரே வலதி க³பீ⁴ரே விலஸதி துஹிநகரே
உதி³தமநோஜம் விகஸது³ரோஜம் ஶிவரதிவிஹிதாத³ரே ॥ ரமதே ॥ 7॥
இதி ரஸவசநே ஶிவநதி ரசநே புரஹரப⁴ஜநாத³ரே
ப³ஹுஜநிகலுஷம் நிரஸது பருஷம் யதிவரவிது⁴ஶேக²ரே ॥ ரமதே ॥ 8॥
ஶ்லோக:
ஆயாதவாநிஹ ந கே²த³பராநுஷங்க³-
வாஞ்சா²ப⁴ரேண விவஶஸ்தருணேந்து³மௌலி: ।

ஸ்வச்ச்²ந்த³மேவ ரமதாம் தவ கோऽத்ர தோ³ஷ:

பஶ்யாசிரேண த³யிதம் மது³பாஶ்ரயஸ்த²ம் ॥ 38॥

॥ அஷ்டம:ஸர்க:³ ॥
ஶ்லோக:
மத்ப்ராணநேதுரஸஹாயரஸாலமூல-

லீலாக்³ரு’ஹஸ்ய மயி சேத³நுராக³ப³ந்த:⁴ ।
அந்யாகதா²நுப⁴விந: ப்ரணயாநுப³ந்தோ⁴
தூ³தி ப்ரஸீத³தி மமைஷ மஹாநுபா⁴வ: ॥

॥ ஷோட³ஶாஷ்டபதீ³ ॥
புந்நாக³வராலீ ராகே³ண ஆதி³தாலேந கீ³யதே
(அநிலதரலகுவலயநயநேந இதிவத்)
அருணகமலஶுப⁴தரசரணேந ஸபதி³ க³தா ந ஹி ப⁴வதரணேந ।
யா விஹ்ரு’தா புரவைரிணா ॥ 1॥
ஸ்மிதருசிஹிமகரஶுப⁴வத³நேந நிஹிதகு³ணா விலஸிதஸத³நேந ।
யா விஹ்ரு’தா புரவைரிணா ॥ 2॥
ஸரஸவசநஜிதகுஸுமரஸேந ஹ்ரு’தி³ விநிஹிதரதிக்ரு’தரப⁴ஸேந ।
யா விஹ்ரு’தா புரவைரிணா ॥ 3॥
விஹித விவித⁴குஸுமஶரவிஹ்ரு’தே நாநாக³தரஸா நயகு³ண விஹிதேந ।
யா விஹ்ரு’தா புரவைரிணா ॥ 4॥
உதி³தஜலஜருசிரக³ளேந ஸ்பு²டிதமநா ந யுவதிநிக³ளேந ।
யா விஹ்ரு’தா புரவைரிணா ॥ 5॥
கநகருசிரஸுஜடாபடலேநாநுஹதஸுகா²ஸதிலகநிடிலேந ।
யா விஹ்ரு’தா புரவைரிணா ॥ 6॥
நிகி²லயுவதிமத³நோத³யநேந ஜ்வரிதமாநா ந விரஹத³ஹநேந ।
யா விஹ்ரு’தா புரவைரிணா ॥ 7॥
துஹிநகிரணத⁴ரயதிரசநேந ஸுக²யது மாம் ஶிவஹிதவசநேந ।
யா விஹ்ரு’தா புரவைரிணா ॥ 8॥
ஶ்லோக:

அயி மலயஸமீர க்ரூர பா⁴வோரகா³ணாம்
ஶ்வஸிதஜநித கிம் தே மாத்³ரு’ஶீஹிம்ஸநேந ।

க்ஷணமிவ ஸஹகாராதீ³ஶகா³த்ராநுஷங்க³-
உபஹ்ரு’தபரிமலாத்மா ஸந்நிதே⁴ஹி ப்ரஸந்ந: ॥ 40॥

॥ நவம:ஸர்க:³ ॥
ஶ்லோக:
இத்த²ம் ருஷா ஸஹசரீம் பருஷம் வத³ந்தீ

ஶைலாதி⁴ராஜதநுஜா தநுஜாதகார்ஶ்யா ।
நீத்வா கத²ம் கத²மபி க்ஷணதா³ம் மஹேஶ:

மாக:³ ப்ரஶாந்தி விநதம் குடிலம் ப³பா⁴ஷே ॥ 41॥
॥ ஸப்தத³ஶாஷ்டபதீ³ ॥

ஆரபீ⁴ராகே³ண த்ரிபுடதாலேந கீ³யதே
(ரஜநிஜநிதகு³ரு இதிவத்)
சதுரயுவதிஸுரதாத³ர ஜாக³ரிதாருணமத்⁴ரு’தவிலாஸம்
நிடிலநயந நயநத்³விதயம் தவ கத²யதி தத³பி⁴நிவேஶம் ।
பாஹி தாமிஹ பா⁴லலோசந யா தவ தி³ஶதி விஹாரம்
க³ரளமிலிதத⁴வளாம்ரு’தமிவ ஹரமாக³மவசநமஸாரம் பாஹி ॥
கு³ருதரகுசபரிரம்ப⁴ணஸம்ப்⁴ரு’தகுங்குமபங்கிலஹாரம்
ஸ்மரதி விஶாலமுரோ விஶத³ம் தவ ரதிரப⁴ஸாத³நுராக³ம் பாஹி ॥ 2॥
ரதிபதிஸமரவிநிர்மித நிஶிதநக²க்ஷதசிஹ்நிதரேக²ம்
வபுரித³மளிகவிலோசந லஸதி³வ ரதிப⁴ரக்ரு’தஜயரேக²ம் பாஹி ॥ 3॥
ரத³நவஸநமருணமித³ம் தவ புரஹர ப⁴ஜதி விராக³ம்
விக³லிதஹிமகரஶகலமுத³ஞ்சிதத³ர்ஶிதரதிப⁴ரவேக³ம் பாஹி ॥ 4॥
யுவதிபத³ஸ்தி²தயாவகரஸபரிசிந்திதரதிகமநீயம்
விலஸதி வபுரித³மலகு⁴ப³ஹிர்க³தமயதி விராக³மமேயம் பாஹி ॥ 5॥
யுவதிக்ரு’தவ்ரணமத⁴ரக³தம் தவ கலயதி மம ஹ்ரு’தி³ ரோஷம்
ப்ரியவசநாவஸரேऽபி மயா ஸஹ ஸ்பு²டயதி தத்பரிதோஷம் பாஹி ॥ 6॥
ஸுரதருஸுமதா³மநிகாயநிப³த்³த⁴ஜடாவலிவலயமுதா³ரம்

கிதவமநோப⁴வஸங்க³ரஶிதி²லிதமநுகத²யதி ஸுவிஹாரம் பாஹி ॥ 7॥
இதி ஹிமகி³ரிகுலதீ³பிகயா க்ரு’தஶிவபரிவத³நவிதா⁴நம்
ஸுக²யது பு³த⁴ஜநமீஶநிஷேவணயதிவரவிது⁴ஶேக²ரகா³நம் பாஹி ॥ 8॥
ஶ்லோக:
ஈத்³ரு’க்³விதா⁴நி ஸுப³ஹூநி தவ ப்ரியாயாம்
கா³டா⁴நுராக³க்ரு’தஸங்க³மலாஞ்சி²தாநி ।
ஸாக்ஷத³வேக்ஷிதவதீமிஹ மாமுபேத்ய
கிம் பா⁴ஷஸே கிதவஶேக²ர சந்த்³ரமௌளே ॥ 42

॥ த³ஶம:ஸர்க:³ ॥
ஶ்லோக:
தாமுத்³யதப்ரஸவபா³ணவிகாரகி²ந்நாம்

ஸஞ்சிந்த்யமாநஶஶிமௌலிசரித்ரலீலாம் ।
பா³லாம் துஷாரகி³ரிஜாம் ரதிகேலிபி⁴ந்நாம்

ஆளி: ப்ரியாத² கலஹாந்தரிதாமுவாச ॥ 43॥
॥ அஷ்டாத³ஶாஷ்டபதீ³ ॥

யது³குலகாம்போ⁴ஜிராகே³ண ஆதி³தாலேந கீ³யதே
(ஹரிரபி⁴ஸரதி இதிவத்)
புரரிபுரபி⁴ரதிமதி ஹ்ரு’தி³ தநுதே

ப⁴வது³பகூ³ஹநமிஹ ப³ஹு மநுதே ।
ஶங்கரே ஹே ஶங்கரி மா ப⁴ஜ

மாநிநி பரிமாநமுமே ஶங்கரே ॥ 1॥
ம்ரு’க³மத³ரஸமய கு³ருகுசயுக³ளே

கலயதி புரரிபுரத² மதி நிக³லே ॥ ஶங்கரே ॥ 2॥
ஸுசிரவிரஹப⁴வமபஹர கலுஷம்

ப⁴வத³த⁴ராம்ரு’தமுபஹர நிமிஷம் ॥ ஶங்கரே ॥ 3॥
ஸரஸ நிடிலக்ரு’தசித்ரகருசிரம்

தவ வத³நம் ஸ ச கலயதி ஸுசிரம் ॥ ஶங்கரே ॥ 4॥
விபு⁴ரயமேஷ்யதி ஶுப⁴தரமநஸா

தது³ரஸி குசயுக³முபகுரு ஸஹஸா ॥ ஶங்கரே ॥ 5॥
ஸகுஸுமநிகரமுத³ஞ்சய சிகுரம்

ஸுத³தி விலோகய மணிமய முகுரம் ॥ ஶங்கரே ॥ 6॥
ஶ‍்ரு’ணுஸகி² ஶுப⁴த³தி மம ஹிதவசநம்

க⁴டய ஜக⁴நமபி விக³லிதரஶநம் ॥ ஶங்கரே ॥ 7॥
ஶ்ரீவிது⁴ஶேக²ரயதிவரப²ணிதம்

ஸுக²யது ஸாது⁴ஜநம் ஶிவசரிதம் ॥ ஶங்கரே ॥ 8॥
மஹாதே³வே தஸ்மிந்ப்ரணமதி நிஜாக:³ ஶமயிதும்

ததீ³யம் மூர்தா⁴நம் ப்ரஹரஸி பதா³ப்⁴யாம் கி³ரிஸுதே ।
ஸ ஏஷ க்ருத்³த⁴ஶ்சேத்துஹிநகிரணம் ஸ்தா²பயதி சேத்

ம்ரு’தூ³ந்யங்கா³ந்யங்கா³ரக இவ தநோத்யேஷ பவந: ॥ 44॥

॥ ஏகாத³ஶ:ஸர்க:³ ॥
இத்த²ம் ப்ரியாம் ஸஹசரீம் கி³ரமுத்³கி³ரந்தீம்

சிந்தாப⁴ரேண சிரமீக்ஷிதுமப்யதீ⁴ரா ।
கௌ³ரீ கத²ஞ்சித³பி⁴மாநவதீ த³த³ர்ஶ

காந்தம் ப்ரியாநுநயவாக்ய முதீ³ரயந்தம் ॥ 45॥
பா³லே குலாசலகுமாரி விமுஞ்ச ரோஷம்

தோ³ஷம் ச மய்யதி⁴க³தம் ஹ்ரு’த³யே ந குர்யா: ।
ஶக்ஷ்யாமி நைவ ப⁴விதும் ப⁴வதீம் விநாஹம்

வக்ஷ்யாமி கிம் தவ புர: ப்ரியமந்யத³ஸ்மாத் ॥ 46॥
॥ ஏகோநவிம்ஶாஷ்டபதீ³ ॥

முகா²ரி ராகே³ண ஜ²ம்பதாலேந கீ³யதே
(வத³ஸி யதி³ கிஞ்சித³பி இதிவத்)
ப⁴ஜஸி யதி³ மயி ரோஷமருணவாரிருஹாக்ஷி
கிமிஹ மம ஶரணமபி⁴ஜாதம்
ஶரணமுபயாயதவதி கலுஷபரிபா⁴வநம்
ந வரமிதி ஸதி ஸுஜநகீ³தம் ஶிவே ஶைலகந்யே
பஞ்சஶரதபநமிஹ ஜாதம்

ஹரகமலஶீதலம் ஸரஸநயநாஞ்சலம்
மயி கலய ரதிஷு கமநீயம் ஶிவே ஶைலகந்யே ॥ 1॥
ஸ்ப்ரு’ஶஸி யதி³ வபுரருணகமலஸமபாணிநா
ந ஸ்ப்ரு’ஶஸி தபநமநிவாரம்
த³ரஹஸிதசந்த்³ரகரநிகரமநுஷஞ்ஜயஸி
யதி³ மம ச ஹ்ரு’த³யமதிதீ⁴ரம் ஶிவே ஶைலகந்யே ॥ 2॥
குஸுமதா³மசயேந மம ஜடாவலிஜூடநிசயமயி ஸுத³தி ஸவிலாஸம்
ஸபதி³ கலயாமி வலயாக்ரு’திஸரோஜவநஸுரஸரிதமுபஹஸிதபா⁴ஸம்

ஶிவே ஶைலகந்யே ॥ 3॥
அமலமணிஹாரநிகரேண பரிபூ⁴ஷயஸி

ப்ரு’து²ல குசயுக³ள மதிபா⁴ரம் ।
துஹிநக³ரிஶிக²ராநுக³ளிதஸுரநிம்நகா³
ஸுக³ளஸமபா⁴வஸுக³பீ⁴ரம் ஶிவே ஶைலகந்யே ॥ 4॥

விகஸத³ஸிதாம்பு³ருஹவிமலநயநா-
ஞ்சலைருபசரஸி விரஹபரிதூ³நம் ।

ஸப²லமிஹ ஜீவிதம் மம ஸுத³தி கோபநே
விஸ்ரு’ஜ மயி ஸப²லமதிமாநம் ஶிவே ஶைலகந்யே ॥ 5॥

ப⁴வத³த⁴ர மது⁴ விதர விஷமஶரவிக்ரு’தி-
ஹரமயி விதர ரதிநியதபா⁴நம்
ஸ்பு²யமத³பராத⁴ஶதமக³ணநீயமிஹ
விம்ரு’ஶ ப⁴வத³நுஸ்ரு’திவிதா⁴நம் ஶிவே ஶைலகந்யே ॥ 6॥
குபிதஹ்ரு’த³யாஸி மயி கலய பு⁴ஜப³ந்த⁴நே
குரு நிஶிதரத³நபரிபாதம்
உசிதமித³மகி²லம் து நாயிகே ஸுத³தி மம
ஶிக்ஷணம் ஸ்வகுசகி³ரிபாதம் ஶிவே ஶைலகந்யே ॥ 7॥
இதி விவித⁴வசநமபி சதுரபுரவைரிணா
ஹிமஶிக²ரிஜநுஷமபி⁴ராமம்
ஶிவப⁴ஜநநியதமதியதிசந்த்³ரமௌலிநா
ப²ணிதமபி ஜயது பு⁴வி காமம் ஶிவே ஶைலகந்யே ॥ 8॥

ஶ்லோக:
ஸுசிர விரஹாக்ராந்தம் விப்⁴ராந்தசித்தமிதஸ்தத:
ஸ்மரபரவஶம் தீ³நம் நோபேக்ஷஸே யதி³ மாம் ப்ரியே ।

அஹமிஹ சிரம் ஜீவந்பா⁴வத்கஸேவநமாத்³ரியே
யத³பகரணம் ஸர்வம் க்ஷந்தவ்யமத்³ரிகுமாரிகே ॥ 47॥

॥ த்³வாத³ஶ:ஸர்க:³ ॥
ஶ்லோக:
இதி விரஹிதாமேநாம் சேத: ப்ரஸாத³வதீம் ஶிவாம்

அநுநயகி³ராம் கு³ம்பை:²ஸம்பா⁴வயந்நிஜபாணிநா ।
ஜ²டிதி க⁴டயந்மந்த³ஸ்மேரஸ்ததீ³யகராம்பு³ஜம்

ஹிமகரகலாமௌலி:ஸம்ப்ராப கேலிலதாக்³ரு’ஹம் ॥ 48॥
ஸம்ப்ராப்ய கேளீக்³ரு’ஹமிந்து³மௌலி:இந்தீ³வராக்ஷீமநுவீக்ஷமாண: ।
ஜஹௌ ரஹ: கேலிகுதூஹலேந வியோக³ஜார்திம் புநராப³பா⁴ஷே ॥ 49॥

॥ விம்ஶாஷ்டபதீ³ ॥
க⁴ண்டாராகே³ண ஜ²ம்பதாலேந கீ³யதே
(மஞ்ஜுதரகுஞ்ஜதல இதிவத்)
ப்ரு’து²லதரலலிதகுசயுக³ளமயி தே
ம்ரு’க³மத³ரஸேந கலயாமி த³யிதே ।
ரமய பா³லே ப⁴வத³நுக³மேநம் ॥ ரமய பா³லே ॥ 1॥
விது⁴ஶகலருசிரமித³மலிகமயி தே
ஶுப⁴திலகமபி⁴லஸது கேலிநியதே ॥ ரமய பா³லே ॥ 2॥
இஹ விஹர தருணி நவ குஸுமஶயநே
ப⁴வத³த⁴ரமது⁴ விதர மகரநயநே ॥ ரமய பா³லே ॥ 3॥
அயி ஸுசிரவிரஹருஜமபஹர ஶிவே
ஸரஸமபி⁴லப ரமணி பரப்⁴ரு’தரவே ॥ ரமய பா³லே ॥ 4॥
கலய மலயஜபங்கமுரஸி மம தே
கடி²நகுசயுக³மதநு க⁴டய லலிதே ॥ ரமய பா³லே ॥ 5॥
இத³மமரதருகுஸுமநிகரமயி தே

க⁴நசிகுரமுபசரது ஸபதி³ வநிதே ॥ ரமய பா³லே ॥ 6॥
த³ரஹஸிதவிது⁴கரமுத³ஞ்சய மநோ-
ப⁴வதபநமபநுத³து விலஸிதக⁴நே ॥ ரமய பா³லே ॥ 7॥
ஶிவசரணபரிசரணயதவிசாரே
ப²ணதி ஹிமகரமௌளிநியமிதீ⁴ரே ॥ ரமய பா³லே ॥ 8॥
ஶ்லோக:
ஈத்³ரு’க்³விதை⁴ஶ்சடுலசாடுவசோவிலாஸை:

கா³டோ⁴பகூ³ஹநமுகா²ம்பு³ஜசும்ப⁴நாத்³யை: ।
ஆஹ்லாத³யந் கி³ரிஸுதாமதி⁴காஞ்சி நித்யம்

ஏகாம்ரமூலவஸதிர்ஜயதி ப்ரஸந்ந: ॥ 50॥
வித்³யாவிநீதஜயதே³வகவேருதா³ர-
கீ³திப்ரப³ந்த⁴ஸரணிப்ரணிதா⁴நமாத்ராத் ।

ஏஷா மயா விரசிதா ஶிவகீ³திமாலா
மோத³ம் கரோது ஶிவயோ: பத³யோஜநீயா ॥ 51॥

அவ்யக்தவர்ணமுதி³தேந யதா²ர்ப⁴கஸ்ய
வாக்யேந மோத³ப⁴ரிதம் ஹ்ரு’த³யம் ஹி பித்ரோ: ।

ஏகாம்ரநாத² ப⁴வத³ங்க்⁴ரிஸமர்பிதேயம்
மோத³ம் கரோது ப⁴வத: ஶிவகீ³திமாலா ॥ 52॥

கு³ணாநுஸ்யூதிரஹிதா தோ³ஷக்³ரந்தி²விதூ³ஷிதா ।
ததா²பி ஶிவகீ³திர்நோ மாலிகா சித்ரமீத்³ரு’ஶீ ॥ 53॥
ௐ நம: ஶிவாயை ச நம: ஶிவாய

இதி ஶ்ரீசந்த்³ரஶேக²ரேந்த்³ரஸரஸ்வதீவிரசிதா ஶிவகீ³திமாலா
அத²வா ஶிவாஷ்டபதீ³ஸமாப்தா ।

॥ ஶுப⁴மஸ்து ॥

Siva Gitimala Siva Ashtapadi

Encoded and proofread by P.R. Kannan prkannanvashi at yahoo.com

